
ПРЕБИОТИКАЛЫҚ ҚАСИЕТТЕРІ БАР СҮТҚЫШҚЫЛДЫ ӨНІМНІҢ 
ҚАУІПСІЗДІК КӨРСЕТКІШТЕРІ

Аннотация. Азық-түлік қауіпсіздігі ұлттық қауіпсіздіктің бір бөлігі болып табылады, себебі 
бірде-бір мемлекет халықтың азық-түлік қауіпсіздігін қамтамасыз етпей тұрып, елдің экономикалық, 
саяси немесе ұлттық қауіпсіздігін қамтамасыз етуі мүмкін емес. Соңғы жылдары тұтынушылардан 
тағам өнімдеріне сұраныстың жоғарылауына және бәсекелестіктің күшеюіне байланысты сапа мен 
қауіпсіздікке көп көңіл бөлінуде. Еуропа елдерінде тамақ өнімдерінің сапасын бағалау кезінде басты 
өлшемдер олардың дәмдік сапасы емес, қауіпсіздік кепілдігі болып табылады.

Соңғы жылдары ішкі нарықта азық-түлік тауарларының әртүрлі топтарының экономикалық қол 
жетімділік деңгейінің өсуі байқалады. Осыған байланысты олардың сапасы мен тұтынушылар үшін 
қауіпсіздігі бірінші орынға шығады, олар бір-бірімен тығыз байланысты, өйткені тұтынушының 
денсаулығы оның тұтынатын тағамымен тікелей байланысты. Өндірушілер тұтынушылардың өсіп 
келе жатқан қауіпсіз және сапалы тағамға деген сұранысын қанағаттандыруы керек.

Бұл мақалада тамақ өнімдерінің қауіпсіздігін бақылау әдістеріне сәйкес авторлар түйе сүті негізінде 
алынған пребиотикалық қасиеттері бар көмірсулар композициясымен байытылған сүтқышқылды 
өнімнің қауіпсіздік және микробиологиялық көрсеткіштеріне талдаулар жүргізді. Зерттеу нәтижелері 
бойынша зерттелген барлық үлгілер нормативтік құжаттардың көрсеткіштеріне сәйкес келетіні 
және тұтынуға қауіпсіз екендігі анықталды. Түйе сүтінен алынған сүтқышқылды өнімге фруктоза, 
изомальтулоза, лактулозадан тұратын пребиотикалық қасиет көрсететін тәттілендіргіш көмірсулар 
композициясынан тұратын шәрбәт қосу өнімнің қауіпсіздігіне және тамақтану деңгейінің өзгеруіне 
әсер етпейтіндігі расталды.

Түйін сөздер: түйе сүтінен әзірленген сүтқышқылды өнім, пребиотик, симбиотикалық ұйытқы, 
қауіпсіздік, микробиологиялық көрсеткіштер.

ПОКАЗАТЕЛЕЙ БЕЗОПАСНОСТИ КИСЛОМОЛОЧНЫХ ПРОДУКТОВ 
С ПРЕБИОТИЧЕСКИМИ СВОЙСТВАМИ

Аннотация. Продовольственная безопасность является частью национальной безопасности, потому 
что ни одно государство не может обеспечить экономическую, политическую или национальную 
безопасность страны без обеспечения продовольственной безопасности населения. В последние 

годы из-за растущего спроса на продукты питания со стороны потребителей и усиления конкуренции 
большое внимание уделяется качеству и безопасности. В европейских странах главным критерием 
при оценке качества пищевых продуктов является гарантия безопасности, а не их вкусовые качества.

В последние годы наблюдается повышение уровня экономической доступности различных 
групп продуктов питания на внутреннем рынке. В этом отношении их качество и безопасность 
для потребителя выходит на первом месте, они тесно связаны, потому что здоровье потребителя 
напрямую связано с потребляемой им пищей. Производители должны удовлетворять растущий спрос 
потребителей на безопасные и качественные продукты питания.

В данной статье, в соответствии с методами контроля безопасности пищевых продуктов, 
исследованы безопасность и микробиологические параметры кисломолочных продуктов, обогащенных 
углеводной композицией с пребиотическими свойствами, полученных на основе верблюжьего молока. 
По результатам исследования все образцы соответствуют требованиям нормативных документов 
и безопасны для употребления. Подтверждено, что добавление сиропа, содержащего композицию 
подслащенных углеводов с пребиотическими свойствами ‒ фруктоза, изомальтулоза, лактулоза ‒ к 
кисломолочным продуктам, полученным из верблюжьего молока, не влияет на безопасность продукта 
и изменение пищевого статуса.

Ключевые слова: кисломолочный продукт из верблюжьего молока, пребиотик, симбиотическая 
закваска, безопасность, микробиологические показатели.

E.K. Assembayeva1*, E.K. Adilbekova2, А.В. Toktamyssova3, Z.Zh. Seidakhmetova1, А.В. Beisembayeva1

SAFETY INDICATORS OF SOUR MILK PRODUCTS WITH PREBIOTIC PROPERTIES

Abstract. Food security is a part of national security, because no state can provide economic, political 
or national security of a country without food security. In recent years, due to growing demand for food 
products from consumers and increasing competition, great attention is paid to quality and safety. In European 
countries, the main criterion for assessing the quality of food is the guarantee of safety, and not their taste.

In recent years, there has been an increase in the level of economic accessibility of various food groups 
in the domestic market. In this regard, their quality and safety for the consumer comes first, they are closely 
related, because the health of the consumer is directly related to the food they consume. Producers must meet 
the growing consumer demand for safe and quality food.

In this article, in accordance with food safety control methods, the safety and microbiological parameters 
of fermented milk products enriched with a carbohydrate composition with prebiotic properties, obtained 
on the basis of camel milk, have been investigated. According to the results of the study, all samples meet 
the requirements of regulatory documents and are safe for use. It was confirmed that the addition of a syrup 
containing a composition of sweetened carbohydrates with prebiotic properties ‒ fructose, isomaltulose, 
lactulose to fermented milk products obtained from camel milk, does not affect the safety of the product and 
change the nutritional status.

Key words: fermented milk product made from camel milk, prebiotic, symbiotic starter culture, safety, 
microbiological indicators.

Кіріспе. Салауатты тамақтану саласындағы мемлекеттік саясаттың мақсаттарының бірі ‒ жеткіліксіз 
және теңгерімсіз тамақтанудан болатын аурулардың алдын алу. Жақында артериялық гипертензия, 
гиперхолестеринемиядан туындаған жүрек-қан тамырлары аурулары, метаболикалық синдром және 
оның семіздік пен қант диабеті түріндегі шарықтау шегі сияқты патологиялық жағдайлардың көбеюі 
өмір салтымен және әсіресе оның маңызды компоненті ‒ тамақтанумен тығыз байланысты [1].

Өнімнің қауіпсіздігі мен сапасына қатысты мәселелер тамақ өндірушілер, сатушылар мен 
тұтынушылар үшін басымдырақ болып табылады. Азық-түлік қауіпсіздігінің деңгейін анықтау тамақ 
өнімдерінде қауіпті факторлардың болуымен байланысты. Қауіпті факторлардың тамақ өнімдеріне 
әсері оларды өндірудің, тасымалдаудың және сатудың кез-келген кезеңінде болуы мүмкін, сондықтан 
технологиялық үрдістің барлық сатыларын бақылау өте маңызды [2].

Сүт нарығында өсіп келе жатқан бәсекелестік дәстүрлі сүт өнімдерін алу технологияларын 
жетілдіріп қана қоймай, сонымен қатар қазіргі күннің талаптарына сәйкес келетін жаңа буын өнімдерін 
жасауға әкеледі. Бұл құрамы теңдестірілген, функционалды мақсаттағы құрамы жақсартылған және 
сапа көрсеткіштері мен тағамдық құндылығы жоғары өнімдер [3]. 

Тамақ өнеркәсібіндегі негізгі мәселе тағам өнімдерінің сапасы мен қауіпсіздігін бақылау, сақтау 
мерзімін анықтау. Түйе сүті негізінде дайындалған пребиотикалық қасиеттері бар сүтқышқылды 
сусынның жарамдылық мерзімі 7 тәулік болатыны, оған қосылатын шәрбәттің оңтайлы мөлшері 
өнімнің салмағы бойынша шамамен 5% құрайтыны анықталды [4-6].

Зерттеу жұмысының мақсаты түйе сүті негізінде әзірленген пребиотикалық қасиеттері бар 
сүтқышқылды өнімінің қауіпсіздік көрсеткіштерін зерттеу.

Зерттеу нысаны мен әдістері. Зерттеу нысаны ретінде түйе сүтінен әзірленген фруктоза, 
изомальтулоза, лактулозадан тұратын пребиотикалық қасиет көрсететін тәттілендіргіш көмірсулар 
композициясынан тұратын шәрбәт қосылған йогурт үлгілері алынды.

Йогурт дайындау үшін түйе (Camelus bactrianus) сүті, құрамы Streptococcus salivarius subspecies 
termophilius және Lactobacillus delbruki subspecies bulgaricus тұратын Бүкілресейлік сүт өнеркәсібі 
ғылыми-зерттеу институты (БСӨҒЗИ) әзірлеген өндірістік симбиотикалық ұйытқы, фруктоза: 
изомальтулоза: лактулоза тұратын шәрбәт алынды. 

Түйе сүтінен әзірленген йогурт үлгілерінің қауіпсіздік көрсеткіштерін зерттеу үшін жалпы 
қабылданған мемлекеттік стандарт әдістері қолданылды. Сүтқышқылды өнімнің құрамындағы 
токсинді элементтер қорғасын мен кадмий мөлшері МЕМСТ 30178-96 [7], мышьяк мөлшері МЕМСТ 
Р 51766-2001 [8], сынап мөлшері МЕМСТ 26927-86 [9], антибиотиктер мөлшері МЕМСТ 33526-2015 
[10], (ІТТБ) ішек таяқшалары тобындағы бактериялар саны МЕМСТ 32901-2014 [11]; стафилококктар 
S.aureus МЕМСТ 30347-2016 [12]; ашытқы мен зең жасушаларының саны МЕМСТ 33566-2015 
[13]; патогенді микроорганизмдер, соның ішінде сальмонелла мөлшері МЕМСТ 31659-2012 [14]; L. 
monocitogenes мөлшері МЕМСТ 32031-2012 [15] стандарт әдістері бойынша анықталды.

Зерттеу нәтижелері және оны талдау. Адамның антропогендік іс-әрекетімен байланысты әлемнің 
барлық дерлік аймақтарындағы экологиялық жағдайдың күрт нашарлауы тұтынылатын тағамның 
сапасына әсер етеді. Химиялық және биологиялық заттардың едәуір бөлігі адам ағзасына тамақпен 
бірге енеді. Олар бір жағынан тірі ағзалар, екінші жағынан ауа, су мен топырақ арасындағы заттардың 
алмасуын қамтамасыз ететін биологиялық тізбек ретінде тағамға енеді және жиналады. Азық-түлік 
шикізаты мен тамақ өнімдерінің қауіпсіздігі мен сапасын қамтамасыз ету халықтың денсаулығы мен 
оның гендік қорын сақтауды анықтайтын қазіргі адамзат қоғамының басты міндеттерінің бірі болып 
табылады.

Азық-түлік өнімдеріне түсетін токсинді элементтердің көздері шикізат, өңдеу жабдықтары және 
ыдыстар (темір және қалайы) болып табылады. Жоғары дамыған елдерде жыл сайын сынапты, 
кадмийді, қорғасынды және басқа да токсинді элементтерді өнеркәсіпте пайдалану артып келеді. 
Ауылшаруашылығында жәндіктер мен кеміргіштерді жою үшін токсинді элементтердің дәрілері 
(сынап, мыс, мырыш) кеңінен қолданылады. Сақтау кезінде қоймалардағы ауада зиянды қоспалар 
(қорғасын оксидтері, сынап буы және т.б.) болмаса, токсинді элементтердің мөлшері көп жағдайда 
өзгермейді. Қаңылтыр ыдыстардағы консервілерде, олардағы темір мен қалайының мөлшері ыдыстың 
коррозиясына байланысты артуы мүмкін. Шекті рұқсат етілген концентрацияларда токсинді элементтер 
тұтынушының өмірі мен денсаулығына айтарлықтай зиян келтірмейді. Кейбір микроэлементтер 
елеусіз мөлшерде тіпті ағзаға қажет. Мысалы, мыс бірқатар ферменттердің құрамдас бөлігі болып 
табылады, В тобы дәрумендерін белсендіреді, көмірсулар мен ақуыздардың алмасуына әсер етеді, 
қан түзілуде маңызды рөл атқарады, ал мырыш ферменттердің тотығу-тотықсыздану реакцияларына 
қатысады.

Дегенмен, рұқсат етілген шекті концентрациядан асатын дозалар адам ағзасына улы болуы мүмкін, 
ауыр зат алмасу бұзылыстарын тудыруы, улануды, кейде тіпті өлімге әкелуі де мүмкін.

Адам ағзасы үшін ең токсинді элементтер ‒ кадмий, қорғасын, мышьяк және сынап. Кадмий ең 
қауіпті токсиканттардың бірі (қорғасыннан да улы), ол тыныс алу және асқазан-ішек жолдарына, 
орталық және шеткі жүйке жүйесіне, ішкі ағзаларға (бүйрек, жүрек, бауыр, қаңқа бұлшықеттері, сүйек 
тіндері, жыныс мүшелерінің қызметіне) әсер етеді. Кадмийдің әсер ету механизмі фосфор-кальций 
алмасуын бұза отырып, бірқатар ферменттік жүйелердің белсенділігін тежеу болып табылады.

Кадмий қосылыстары ағзада, көбінесе сүйекте, бүйректе және ішкі секреция бездерінде 
жинақталады. Кадмий гемоглобинмен байланысып, қанда ұзақ уақыт сақталады. Ол ағзадан баяу, 



8

ISSN 2224-5227                                                                                                                                    1. 2022

негізінен асқазан-ішек жолдары арқылы шығарылады. Кадмийді өндірістік ортадан шығару іс жүзінде 
мүмкін емес, сондықтан ол онда жиналып, әртүрлі жолдармен тамаққа түседі, көбінесе шикізаттың 
өндірістік газ тәріздес шығарындыларымен ластануына байланысты.

Қорғасын – барлық тіршілік иелеріне әсер ететін күшті у. Ол жүйке жүйесінде, қан мен қан 
тамырларындағы өзгерістерді тудырады, көптеген ферментативті процестерді баяулатады, ақуыз 
синтезіне, энергия балансына және жасушаның генетикалық аппаратына белсенді әсер етеді. Балалар 
ересектерге қарағанда қорғасынға сезімтал келеді.

Мышьяк жүйке жүйесіне, тамыр қабырғаларына әсер етіп, капиллярлардың өткізгіштігінің 
жоғарылауы мен сал ауруын тудырады, бауыр, жүрек, ішек, бүйрек, тырнақ, трофикалық жараларды 
зақымдайды, ұлпалардағы тотығу процестерін бәсеңдетеді. Ауыр улану жағдайында өлімге әкелуі 
мүмкін. 

Сынап ақуыздармен ‒ металлопротеидтер кешенін түзеді, олар ферменттік процестерге әсер етеді 
және орталық жүйке жүйесінің бұзылуын тудырады. Сынап негізінен бүйректе (67%) және бауырда 
(33%) жиналады. Сынаппен улану өлімге әкелуі мүмкін [16]. 

Токсинді элементтердің ағзаға түсуінің негізгі жолы ‒ бұл техногендік экотоксиканттардың әсеріне 
осал болатын асқазан-ішек жолдары. Осыған байланысты түйе сүті негізінде әзірленген пребиотикалық 
қасиеттері бар сүтқышқылды өнімнің токсинді элементтер тұздарымен ластану дәрежесін анықтау 
мақсатында зерттеу жұмыстары жүргізілді, нәтижелері 1 - кестеде келтірілген.

Кесте 1 – Пребиотикалық қасиеттері бар сүтқышқылды өнімнің құрамындағы токсинді элементтер, 
мг/кг
Токсинді элементтер көрсеткіштері НҚ бойынша Нақты нәтижелер Сынақ әдістері НҚ бойынша
Қорғасын 0,02 0,004 аз МЕМСТ 30178-96
Мышьяк 0,05 0,001 аз МЕМСТ Р 51766-2001
Кадмий 0,02 0,002 аз МЕМСТ 30178-96
Сынап 0,005 0,001 аз МЕМСТ 26927-86

1 - кестеде келтірілген сынақ нәтижелерінен сүтқышқылды өнімде токсинді элементтер рұқсат 
етілген деңгейден аспайтынын көруге болады.

Антибиотиктер балық пен балық өнімдерін қоспағанда, тек жануарлардан алынатын тағамдарда 
кездеседі. Себебі, олар ветеринарияда малды аурудан қорғайтын құрал ретінде қолданылады. Мал 
шикізатын өңдегенде олар дайын өнімге өтеді. Жануарлардан алынатын тамақ өнімдерінде тетрациклин 
тобының антибиотиктері, пенициллин және стрептомицин рұқсат етілген шекті концентрациямен 
шектеледі. Антибиотиктердің құрамының шектелуі олардың көпшілігінің адамдарды емдеу үшін де 
қолданылатындығына байланысты. Оларды үнемі тұтыну ағзаның тәуелділігіне әкеледі және ауырған 
жағдайда олардың емдік әсері болмауы мүмкін. Сонымен қатар, антибиотиктердің жанама әсерлері 
болуы мүмкін: аллергия тудырады, жүйке жүйесін бұзады, эндокриндік жүйеге белгілі бір әсер етеді, 
асқазан-ішек жолдарының пайдалы микрофлорасын өзгертеді, бұл қайталама бактериялық және 
саңырауқұлақ инфекцияларының дамуына әкелуі мүмкін.

Тағамда антибиотик қалдықтарының болуы адамдар үшін ерекше қауіпті және сүт өнеркәсібі үшін 
күрделі мәселе болып табылады, өйткені олар ұйытқы микрофлорасын тежеу арқылы өндіріс процесін 
бұзуы мүмкін. Бұл елеулі қаржылық шығындарға әкеледі. 

Сүтте антибиотиктердің болуы оның қасиеттерін өзгертеді, мұндай сүтті тамақтануда қолданғанда 
антибиотиктерге жоғары сезімталдығы бар адамдарда аллергиялық реакциялар тудыруы мүмкін. 
Антибиотиктер, тіпті аз мөлшерде болса да, сүт өнімдерін өндіруде қолданылатын сүт қышқылы 
бактерияларының дамуын тежейді. Антибиотиктерге ең сезімтал термофильді стрептокок және сүт 
қышқылды таяқшалар.

Жұмысты орындау барысында түйе сүтінен алынған пребиотикалық қасиеттері бар сүтқышқылды 
өнімнің құрамындағы антибиотиктердің мөлшерін анықтау мақсатында жұмыстары жүргізілді, 
нәтижелері 2 - кестеде келтірілген.

Кесте 2 – Пребиотикалық қасиеттері бар сүтқышқылды өнімнің құрамындағы антибиотиктер, мг/кг
Антибиотиктер НҚ бойынша Нақты нәтижелер Сынақ әдістері НҚ бойынша
Левомицетин (хлорамфеникол) Рұқсат етілмейді, (0,0003 аз) Табылмады МЕМСТ 33526-2015
Тетрациклин тобы Рұқсат етілмейді, (0,01 аз) Табылмады МЕМСТ 33526-2015
Стрептомицин Рұқсат етілмейді, (0,2 аз) Табылмады МЕМСТ 33526-2015
Пенициллин Рұқсат етілмейді (0,004 аз) Табылмады МЕМСТ 33526-2015

Кестедегі алынған нәтижелерден түйе сүтінен алынған пребиотикалық қасиеттері бар сүтқышқылды 
өнім үлгілерінің құрамында антибиотиктер табылмағанын көруге болады.

Өнімнің қауіпсіздігіне жауап беретін сапаның маңызды көрсеткіштерінің бірі ‒ микробиологиялық 
көрсеткіштер. Тағам өнімдері – токсикоинфекцияға әкелетін алуан түрлі микроорганизмдердің дамуы 
үшін қолайлы орта. Тағамдық токсикоинфекциялар уланудың кенеттен дамуымен және сапасыз 
тағамды қабылдауды тоқтатып, оны ағзадан шығарғаннан кейін улану белгілерінің салыстырмалы 
түрде тез жойылуымен сипатталады. Тағамдық инфекциялардың инкубациялық кезеңі орта есеппен 
6 сағаттан 24 сағатқа дейін созылады. Өндірісте, сақтау және өткізу кезінде санитарлық-гигиеналық 
талаптар сақталмаса, технологиялық циклдің әртүрлі кезеңдерінде тағам өнімдерінің сапасына 
сенімді бақылау жүргізілмесе, улану массивті болуы мүмкін. Уытты инфекцияны тудыруы мүмкін 
микроорганизмдерге ішек таяқшалары тобындағы бактериялар, сальмонеллалар, стафилококктар 
жатады. Олар микробиологиялық қауіпсіздік көрсеткіштерінің қатарына жатады. 

Listeria monocytogenes ‒ тағамда көбейе алатын таяқша тәрізді патогенді бактерия. Listeria адам 
ағзасына енгеннен кейін жасушалардың ішінде паразиттенеді, ол орталық жүйке жүйесіне немесе 
миға орны толмас зиян келтіруі мүмкін. Адамның листериозды жұқтыруының негізгі жолы – адамдар 
термиялық өңдеуден өтпеген немесе дұрыс сақталмаған әртүрлі тағамдарды (сүт өнімдері, көкөністер 
мен салаттар, ет және жартылай фабрикаттар) тұтынуы. 

Сүт өнімдерінің микробиологиялық бұзылуының ең көп тараған себептері ашытқы мен зең 
болып табылады. Сүт қышқылды микроорганизмдер тағамның бұзылуына әкелетін ашытқылар мен 
зеңдердің өсуін тиімді тежеу мүмкіндігіне ие.

Жұмысты орындау барысында түйе сүтінен алынған пребиотикалық қасиеттері бар сүтқышқылды 
өнімнің микробиологиялық көрсеткіштеріне зерттеу жұмыстары жүргізілді, нәтижелері 3 - кестеде 
келтірілген.

Кесте 3 – Пребиотикалық қасиеттері бар сүтқышқылды өнімнің микробиологиялық көрсеткіштері
Микробиологиялық көрсеткіштер НҚ бойынша Нақты нәтижелер Сынақ әдістері НҚ бойынша

ІТТБ 0,01 г өнімде    Рұқсат етілмейді Табылмады МЕМСТ 32901-2014
Стафилококктар S.aureus, 1,0 г өнімде Рұқсат етілмейді Табылмады МЕМСТ 30347-2016
Ашытқылар, КТБ/г, көп емес Көп емес 50,0 Табылмады МЕМСТ 33566-2015
Зеңдер, КТБ/г, көп емес Көп емес 50,0 Табылмады МЕМСТ 33566-2015
Патогенді микроорганизмдер, соның ішінде 
сальмонелла, 25,0 г өнімде

Рұқсат етілмейді Табылмады МЕМСТ 31659-2012

L. monocitogenes, 25,0 г өнімде Рұқсат етілмейді Табылмады МЕМСТ 32031-2012

Жүргізілген зерттеулер (4±2) °C температурада 7 күн сақтағанда сүтқышқылды өнім үлгілерінің 
микробиологиялық көрсеткіштерінде өзгерістер болмағанын көрсетті, атап айтсақ ішек таяқшалары 
тобындағы бактериялар, стафилоккоктар S.aureus, ашытқылар мен зеңдер, потогенді микроорганизмдер, 
соның ішінде сальмонеллалар, Listeria monocitogenes табылмады. Алынған өнім микробиологиялық 
тұрғыдан қауіпсіз, ал оларды өндірістік масштабта өндіру мақсатқа сай және өзекті болып табылады.

Қорытынды. Алынған мәліметтерден түйе сүтінен әзірленген пребиотикалық қасиет көрсететін 
сүтқышқылды өнім үлгілері Кеден одағының 033/2013 «Сүт және сүт өнімдерінің қауіпсіздігі 
туралы» техникалық регламентінде және Кеден одағының 021/2011 «Азық-түлік қауіпсіздігі туралы» 
техникалық регламентінде бекітілген сүтқышқылды өнімдердің қауіпсіздік көрсеткіштері бойынша 
рұқсат етілген деңгейде болғанын көрсетті.

